
賀平貝州表

作者：歐陽修　北宋

本作品收錄於《廬陵文鈔/09》

盜孽竊興，神祇共忿。果憑睿算，悉殄凶徒。伏惟尊號皇帝陛下，推仁育物，浸澤在人，

常服儉以躬行，惟足兵而在念。至於多捐金幣，講好戎夷，務休戰爭，蓋惜士卒。德至

深而莫報，恩既厚則生驕。敢肆妖狂，自幹斧鉞，驅脅士眾，閉守城，既違天而逆人，

宜不攻而自破。而況聖神運略，將相協忠，不遺一人，咸即大戮。悖慢者警而肅恪，昏

愚者知有誅夷，銷沮奸萌，震揚威令。臣幸忝郡寄，欣聞德音

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

